
sjósetningarbúnað skv. grein 7.2. og þessari grein og skal hvor gúmmíbjörgunarbátur rúma 
a.m.k. helming skipverja. j 

Á skipum sem eru 15-24 m að lengd, getur Siglingastofnun Íslands heimilað að vikið sé 
. frá staðsetningu eins gúmmíbjörgunarbátsins skv. grein 7.3. og jafnframt heimilað að sá 
gúmmíbjörgunarbátur sé án sjósetningarbúnaðar skv. grein 7.3. ef aðstæður eru þannig að 
mati stofnunarinnar að öryggi skipverja sé betur tryggt á þann hátt. 

5. gr. 
Á eftir 3. mgr. 7. gr. (7.3.) kemur ný málsgrein, 7.3.a.: 
Losunarbúnaður skv. grein 7.2. og sjósetningarbúnaður skv. grein 7.3. skulu uppfylla 

þær kröfur sem settar verða um staðsetningu, fyrirkomulag, álag, ísingu og virkni. 

6. gr. 
7. mgr. (7.7.) 7. gr. orðist svo: 
Skipum smíðuðum fyrir 1. mars 1988 er heimilt að hafa þann sjósetningarbúnað sem er 

um borð og viðurkenndur var skv. eldri reglum um losunar- og sjósetningarbúnað. 
Búnaðurinn skal hins vegar uppfylla nýjar kröfur um fyrirkomulag og frágang um borð við 
fyrstu búnaðarskoðun eftir 1. janúar 1998. 

Skip smíðuð fyrir 1. mars 1988 sem þurfa að bæta við búnaði skv. ákvæðum greinar 7.3. 
skulu hafa lokið uppsetningu viðbótarbúnaðar við fyrstu búnaðarskoðun eftir 1. janúar 1998. 

7. gr. 

8. mgr. (7.8.) 7. gr. orðist svo: 
Onnur skip sem skylt er að hafa búnað skv. ákvæðum greina 7.2. og 7.3. skulu uppfylla 

viðeigandi ákvæði þessara greina við fyrstu búnaðarskoðun eftir 1. janúar 1998. 

8. gr. 
Reglur þessar sem settar eru skv. lögum nr. 35, 30. apríl 1993 um eftirlit með skipum, 

staðfestast hér með til að öðlast þegar gildi. 

Samgönguráðuneytinu, 2. maí 1997. 

Halldór Blöndal. 

Ragnhildur Hjaltadóttir. 

fyrir þjónustu á vegum Heyrnar- og talmeinastöðvar Íslands. 

1. gr. 

Fyrir hverja læknisskoðun og heyrnarrannsókn greiði sjúkratryggður kr. 1.700. Elli- og 
örorkulífeyrisþegar greiða þó kr. 500. Undanþegnir þessu gjaldi eru allir nemendur Vestur- 
hlíðarskólans svo og börn og unglingar að 18 ára aldri, sem reynast það heyrnarskert að þau 
þurfi á heyrnartæki að halda. 

2. gr. 
Fyrir hverja rafhlöðuúthlutun (6 rafhlöður) greiða elli- og örorkulífeyrisþegar kr. 250. 

Aðrir greiða að fullu nema börn og unglingar, sem eru undanþegin gjaldi sbr. 1. gr.

3. gr. 

Um gjald fyrir hverja heyrnarrannsókn á vinnustöðum fer samkvæmt samkomulagi við 
hlutaðeigandi vinnustaði. Þessi gjöld skulu þó ætíð standa undir öllum kostnaði stöðvarinnar 
við þessar rannsóknir. 

4. gr. 
Fyrir almenn hlustarstykki skal greiða kr. 1.800 en fyrir skeljar (fyrir hlustartæki) skal 

greiða kr. 2.400. 
Til viðbótar greiðsluþátttöku í heyrnartæki er heimilt að innheimta ábyrgðargjald, kr. 

800. Í þessu gjaldi felst viðgerðarkostnaður í fjögur ár, þar með talið ábyrgðarár fram- 
leiðanda og eftirlit og kennsla á tæki. 

5. gr. 
Fyrir málþroskapróf með læknisskoðun skal greiða kr. 1.700. Fyrir komu vegna endur- 

mats hjá talmeinafræðingi skal greiða kr. 600. 

Fyrir aðra þjónustu svo sem fyrir raddbandaskoðun (með hreyfismásjá (stroboscope)), 

málstol, aðrar skoðanir og greiningar skal greiða kr. 600. Elli- og örorkulífeyrisþegar skulu 

þó greiða kr. 200. Ef um hópa er að ræða (10 eða fleiri) er heimilt að lækka greiðslu í kr. 
500. 

6. gr. 

Skoðanir og greiningar fyrir Greiningarstöð ríkisins, Vesturhlíðarskólann, Oskjuhlíðar- 
skóla og hliðstæðar stofnanir eru gjaldfríar. 

7. gr. 

Heyrnar- og talmeinastöð Íslands annast innheimtu gjalda skv. gjaldskrá þessari. 

8. gr. 

Ofangreind gjaldskrá, sem sett er með stoð í 6. gr. laga nr. 35/1980 um Heyrnar- og 
talmeinastöð Íslands, öðlast þegar gildi. Frá sama tíma fellur úr gildi gjaldskrá nr. 25/1992. 

Heilbrigðis- og tryggingamálaráðuneytinu, 3. júní 1997. 

Ingibjörg Pálmadóttir. 

